
100 agn dala mort de siur Qjop Dasser

Cun la fondaziun dla proma Cassa Raiffeisen dl Stidtirol son scomenciadia de Ojép Dasser él gnii dé n impuls important por le svilup economich
dla Val Badia. Do l'eiémpl dl’idea cooperativistica de Friedrich Wilhelm Raiffeisen s’al etablé n model sola basa de chél che les porsones se déida
ona cun latra y surantol responsabilité deboriada. Ci che a metii man col pice, s’a cun le passé dl témp svilupé cina a deventé na pert mia plii da
ponsé demez dl panorama bancar de nosta valada. En sabeda, ai 19.09.2026 tégn la Cassa Raiffeisen Val Badia a San Marun de Tor na picia
festa por comemoré le pionier Ojop Dasser

Swur Ojop Dasser cun n statut dles
cooperatives de credit.

Cun Ojop Dasser orunse recordé
na porsona y na personalité che a
lascé zoruch por nosta valada y por
le Stidtirol intier na merscia sterscia.
Tla storia €l ji ite scidche chél che
a metii s6 la proma Cassa Raiffeisen
de nosta Provinzia!

Vigni cossa che 4 porté al suzes
— chél savunse diic — é dagnora
nasciltida y piada ia da na idea o da
na vijiun y da zacai che a albu
Pardimént y le coraje da la tra tres:
Ojop Dasser € sté n tal.

Nascii ¢ Oj6p Dasser a Longega ai
4 de messe dl 1845. Chersciii so él
tla ostaria a Peraforada Dessura s6l
confin danter la Val Badia y Puster,
chésc deache so pere a tut chiléo n
lich adinfit y s’€ trasferi lassura cun
dota siia famila. Pro le liich a Pera-
forada aldil ince na ostaria.

Les ostaries € inalota valch de
plii co ma na staziun o n post olache
an s’architd a mangé o a bére valch
0 eventuaménter ince a sté sura not
—al & n post, olache an ciafa de vigni
sort de informaziuns, chilé gnén
alsavéi les novités, chilo tiral I’aria
dles idees noies y dles inovaziuns
dl monn da inlaota.

Ince a Peraforada, podunse
s’imaginé, storjol pro de vigni sort
de jént: viandanc, sciacheri, crameri
y comezianc, trogheri y trogheres,
y chi che menai coi ciavai les mar-
cianzies plii desvalies. Chilo altaite
passal ince la strada vera (vedla) y
le sorvisc dla Posta. Chi che oro
capi coche le monn roda y se muda,
storjo pro tles ostaries, ascuta ci che
jént baia y gno inscid lassura sén
de vigni sort de cosses. LLa ostaria
& porchél n punt de incuntada im-
portant: child gndl sciacaré y fat ia
afars. Ara &, podesson di, na sort
de »ciamena dl comerz« y na »bdrsa
dles informaziuns« dot te un.

Les scores elementares a Ojop
Dasser fat te so paisc nadé a La Pli,
chéres altes a Porsenu y dedo6 él ju
tl seminar a studié teologia por gni
spo l’ann 1872 consacré prou.

Al témp de Ojop Dasser € la Val
Badia n raiun completaménter da
paur, i paisc € forma ma da puces
ciases, fora por le témples é sparpagna
de pici y de majeri lusc, val’ vila,
incéria le ciampopré, i bos¢ y les
pastores y zénza n’€l lunc y lerch
nia da odéi! La jént vio dl laur da
paur; ai coltiva le ciampopré y zidla
tiers, child y daild él ince n artejan
o later.

Por troc cénc d’agn é sta tla Val
Badia le Vésco da Porsenu (che a
st sénta amnistrativa son Tor) y les
monies benedetines de Ciastel Badia
(Sonnenburg) i patruns di gruncy
di liasc. I paurs € ma afitadins y
messa dé jo le diejo, paié les cutes,
ji a robotn y gonot gnoi sfruta y

Le paisc da Rina, incér le 1920.

ciucia fora. Chi che ne ciafa nia laur
tl’agricoltora, & sforza da lascé la
valada por ji a chiri laur tl forest.
Mo l’avenimént che a caraterisé
forsc le plii 1 témps de Oj6p Dasser
¢ bégn stades les conseguénzes dla
Revoluziun de Merz dl ann 1848.
Danter les gaujes che a porté a chésta
revoluziun ¢l da recordé le péis dles
cutes y dl diejo, la sotmisciun y
limitaziun tla liberté, la meseria
economica cun de stletes racoitides,
iagn dla fan olache la bla ne madori
nia, la desvalianza dan dala lege
olache la noblaria € privilegiada, i
paurs indere asvantaja y sotmetus.

Al nasc les promes cooperatives y
les promes casses Raiffeisen

Ci 4 pa inultima porté la Revoluziun
de Merz? La majera mudaziun é
bégn stada la liberalisaziun dlI terac
o I’aboliziun dl’alta proprieté ’ann
1849. I paurs che € sta por troc cénc
d’agn ma afitadins y sotmetts dl
Vésco y dles Monies de Ciastel Ba-
dia, gno ségn te n iade 1édi y deventa
instésc patruns de si lisc. Mo
denanco podéi pié do y se lascé scri
iliisc, messai paié ite al Stat na soma
unatantum, na sort de »licuidaziun
definitivag, scioche al gno dit, che
corespognd pli o manco a ca. 20
agn de cutes. Ai podo se »cumpré
ciarag, insci6 gnol dit! Chésc com-
porta indere por troc paurs dl Tirol

Epitaf restrotoré tla cortina da San Martin de Tor che recorda siur
Ojop Dasser, le fondadui dla proma Cassa Raiffeisen dl Siidtirol.

de gragn idebitaménc y ipoteches.
Le Tirol é inlaota cinamai deventé
la provinzia pli indebitada de dota
la Monarchia. Mo sambégn, nia
diic i paurs ne n’a i mesi da se cumpré
zoruch i liisc, y da s’impresté scioldi
él dér ri, da che pa ince? Y sce, spo
¢ i fic fora de mesora alc! L'usora
apaissa do vigni ciantun.

Por ti ester manécia a chésta
situaziun, €l inscid nascii, naota
fora por i Todésc y spo defata ince
tl Tirol, les prémes cooperatives y
les promes casses cun le sistem lauré
fora dal pionier todésch Friedrich
Wilhelm Raiffeisen (1818+1888).

Na cooperativa aladé dl model
de Raiffeisen ne jo nia fora sol profit,
mo sol dé aiit te caji de dificolté.
Qjop Dasser € gnii a conescénza de
chésc model de cooperativa, al a
capi sciéche ara funziona y porva
da ti dé inant chésc savéi ince a siia
jént. Mo le problem é: co fejon pa
da abiné y motivé la jént por valch
de nii? Cis tl prom €l n gran scetizism,
tropa desfidénza, la jént € stluta y
a de vigni sort de pisimes y témes.
0jo6p Dasser indere ne la dé nia so,
al € 6na de chés porsones che an
podess a pora nia nominé n »social
entrepreneur«, por adoré na espre-
sciun moderna, n »imprenditur
sozial«.

Al é rodunt te chésc témp che
siur Ojop Dasser rova intoronn fora
por de plii cores y ploanies a fa siies

promes esperiénzes: naota scidche
caplan a San Ciascian, spo ite a La
Pli de Fodom y te Ampéz. Child
gnol ince confronté cun i problems
economics y soziai plii desvalies de
chésc témp. Defata capile che na
comunité ne nasc nia da sora y ne
funzionéia gnanca da sora — ara
méss gni arjignada ca y organisada
ativaménter.

Lann 1885 €l rové s6 Rina. Tl
1887 al naota metii s6 — y chésta &
siia tatica y strategia — adom a Jepele
Frontull (che é le surastant dla Uniun
de Santa Zezilia) na uniun, le cor
de dljjia. Cun chésta uniun ne ti
jora in primis nia tan dl cianté o dla
musiga, mo dla uniun scidche tara,
ara i jo impromadedot de n »net-
workingy, valch da tra ite les prosones,
da se baraté fora y da formé comunité.

Le momént dezisif — la tiza, sce
an 6 di inscid — € spo saltada fora
canche al ti € rové a orédla dla fonda-
ziun de na cassa Raiffesen fora en
Otz tl Tirol. Oj6p Dasser n’a s6n
chésta nia pli bégndi pisimé o aspeté,
mo 4 atira cherdé ite i omi da Rina,
ti 4 porté dant le pinsier che sta ala
basa de na cassa cun n fin coopera-
tivistich y ti a splighé dot te na manira
scémpla, tlera y saurida da capi. Chi
da Rina I’'ascuta s6 cun interes y
meto bel plan man da ti ciafé créta.
Inultima I’ai spo vagada da passé ai
fac: tla ostaria dl Cariga ¢l insci6
gnii tigni a bato ai 29 d’agost dl ann
1889 la proma Cassa Raiffeisen dl
Sitirol. I baiun de Rina (!), nia de
Bornech, Porsenu, Balsan, Sterzing...
Sce an pénsa a Rina, n paisc da
munt completaménter da na pert
fora, dalunc dai gragn flusc mone-
tars y dales transaziuns de scioldi
y de capitai, spo imprescionéia la
cossa ciamo deplil. La cassa fisica
& sistemada te na picia stiia de calonia
y gnd naota ma daurida la doménia
do méssa. De setémber dl medemo
ann él spo bele gnii tigni te calonia
la préma indunada dla cassa. Ai 9
de otober ¢ la cassa gniida portada
ite ofizialménter tl register dles
cooperatives scioche proma cassa
Raiffeisen.

T1 prom surantolé Ojép Dasser
instés les funziuns da cassier. Canche
la cassa met6 spo bel plan man da
sté tres plii sigiida son sii pisc, lascial
ia y al € d’atri che brancia ite y jo

Resté tla storia é le retrat cun stur Ojop Dasser visti
da musulman en gaujiun de n iade tla Tera Santa.
Le guant oriental podunse interpreté scioche n ségn
de siia daurida devers de d’atres teres, cultures, lingac
v tradiziuns, na espresciun de toleranza, mo ince de
stia gran coriosité, na coriosité nasciiida y chersciiida
tlostaria a Peraforada dessura.

Val Badia

inant. SOn na tara nasciole spo defata
ince casses ti paisc dlungia scidche
p-¢j. a Anterméia, Lungiari, La Val
y altro.

Pli inant ¢ siur Ojop Dasser rové
a Vierschach dlungia Sanciana. Ince
chil6 al fat le medem: tl 1893 al
naota metii s6 n cor de dlijia (por
abiné la jént) y defata ded6 na Cassa
Raiffeisen. T1 prom manajal ince
chilo dot instés, pli inant €l spo
d’atri che surantolo. I ultimi agn de
sia vita a Ojop Dasser passé a
Miihlen (Ttresc), a Balsan y inultima
él rové a Picolin te Ciasa de Palsa,
olache al é mort — dan avisa cént
agn — ai 19 de setémber dl 1926.

Scidche porsona n’a Ojop Dasser
nia propi n carater da fa sauri. Al
végn recordé che al é n pi’ resce,
un che dijo les cosses roduntafora,
che ne bazila nia, che € n pii’ o n
pi’ trop »da do so ce«, compromisc
stental da azeté, gnanca cun se instés
ne.

Na anédota cunta che canche
siur Vinzenz Gasser da Grones
(Rina), inalota pater priur dl convént
Muri Gries a Balsan, a aldi dla Cassa
da Rina, ti 4l atira orii lascé alsavéi
a chi da Rina che ai dess pa danz
méte a verda, dami fossel sciuré dot
da banch y lascé ester chésta idea
dla cassa. El instés ne ti 4 bégn
degona créta! Chésc ti € defata rové
a orédla a siur Oj0p ... cossa che ti
4 fat ji sO de nia piich la presciun
...y punfete, ti 4l atira scrit zoruch
al pater dl convént — so compaejan
—na letra sécia olache al dij: »Por fa
o desfa na cossa de suzes, adora le
malan na €ra o n pater«.

Tla retrospetiva pon di che siur
Oj6p Dasser n’a nia fondé n grup
industrial, mo al 4 metii en pe n
sistem economich y sozial, sann y
lungimirant. Por so mirit vir I'idea
de Friedrich Wilhelm Raiffeisen
cina inco inant. Ara vir inant tla
cooperativa bancara »Cassa Raiffeisen
Val Badia« y dess ince vire inant te
chi che porta incd y portara doman
responsbilité por chésta cassa, te
chi che porta inco y che portara tl
dagni responsabilité por le svilup
de niisc paisc, de nosta valada y de
nosc daciasa. Ojop Dasser a senté
te tera na soménza y da chésc pice
granel él spizoré y chersciii s6 valch
de bun y de sterch. Al é ségn te
nostes mans da curé chésta planta
che ¢ intratant deventada grana y
da chéra che an 4 bele podii coie y
racoie troc de bugn friic ... y an
podara dessigii ince tl dagni ciamo
nen coie.

Ciamo na cossa: Ojop Dasser
ne se stancid mai da di: »la Cassa
n’é nia dla Cassa o de sii funzionars,
mo di sozi, di mémbri y dles mémbres
dla cooperativa«. Chésc pinsier vel
ince inc6 ciamd! Al é n pinsier y n
prinzip da tigni alalt y da respeté!

Sopoli é gni siur Ojop Dasser
tla cortina da San Martin de Tor,
olache n epitaf, na pera de fossa,
mantégn vi so recort. Ultimaménter
éran pi’ jida a demal y tralasciada,
mo por le iubileum di 100 agn da
stia mort éra son iniziativa dla Cassa
Raiffeisen Val Badia gniida restaurada
y dortorada s6 y ara se presénta ségn
indo te so guant original.

Cun siia vijiun y col pinsier da
nia incrujé i brac y sté a ciaré tl’aria,
mo da gni instésc atifs canche ara
va debojegn, a Ojop Dasser coré les
fondaméntes de n sistem che carate-
ris€ia ince incO ciamo te na manira
determinanta la vita economica y
de comunité de nosta valada.

Giovanni Mischi




